
Republika e Kosovës
Republika Kosovo – Republic of Kosovo

Kuvendi – Skupština – Assembly

Legjislatura IV

Sesioni Pranveror  

Komisioni për Zhvillim Ekonomik, Infrastrukturë, Tregti dhe Industri

Mbledhja nr. 140/2014

Prishtinë, më 02.04.2014, në orën 10:00

Ndërtesa e Kuvendit, salla N-10
P R O C E S V E R B A L

I mbledhjes së Komisionit për Zhvillim Ekonomik, Infrastrukturë, Tregti dhe Industri
Në mbledhje morën pjesë: Zenun Pajaziti, kryetar, Teuta Sahatqija, Sala Berisha-Shala, Shaip Muja, Lutfi Zharku, Visar Ymeri, Myzejene Selmani dhe Petar Miletiq, anëtarë.
Munguan: Fikrim Damka, Hashim Deshishku dhe Ramiz Kelmendi.
Pjesëmarrës të tjerë: Ukë Gashi - ZPRK, Qëndresa Mrasori - KDI, Fehmi Pireva dhe  Xheladin Hoxha - Kuvendi.

Stafi Mbështetës i Komisionit: Armend Ademaj, Besim Haliti dhe Muhamet Morina. 

Mbledhjen e kryesoi: Zenun Pajaziti, kryetar i Komisionit.

Në këtë mbledhje u propozua ky 

Rend i ditës:

1. Miratimi i rendit të ditës;
2. Rishqyrtimi i Listës së kandidatëve për anëtarë të Komisionit për Mbrojtjen e Konkurrencës, në bazë të Përfundimit të Kryesisë së Kuvendit më 31.03.2014;
3. Të ndryshme.
Kryetari konstatoi se janë plotësuar kushtet për fillimin e punës dhe e hapi mbledhjen sipas pikave të rendit të ditës.  

1. Miratimi i rendit të ditës

Rendi i ditës u miratua pa vërejtje.
2. Rishqyrtimi i Listës së kandidatëve për anëtarë të Komisionit për Mbrojtjen e Konkurrencës, në bazë të Përfundimit të Kryesisë së Kuvendit më 31.03.2014
Kryetari – Tha se dje kemi vendosur për ta mbajtur këtë mbledhje për sot. Ai i njoftoi se Kryesia ka kërkuar të rishqyrtohet Rekomandimi për Vendimin e Qeverisë së Kosovës për emërimin e kryesuesit dhe të anëtarëve të Komisionit për Mbrojtjen e Konkurrencës. Ai më tej shtoi se plotësimi i Komisionit të Konkurrencës kërkohet edhe me Raportin e Progresit. Ne kemi kërkuar nga Kryesia që ta procedojë rekomandimin, por Kryesia ka konsideruar që të rishqyrtohet Vendimi i Qeverisë në Komision edhe një herë për shkak të votimit. Në vazhdim Kryetari ia kaloi fjalën deputetëve të interesuar.

Visar Ymeri – Tha se jam ende i atij mendimit që e kam pasur në mbledhjen e parë kur është shqyrtua kjo listë. Sepse dërgimi i listës nga Qeveria ka dy probleme reale, e para, lista nuk ka informata për vijueshmërinë e procesit, nuk e dimë se kush ka konkurruar; ndërsa problemi i dytë tha se nuk është korrekte të votohet si bllok lista, kur dihet që kandidatët dallojnë për nga kualifikimi dhe përvoja.

Shaip Muja – Tha se ne tash nuk do të mund të bëjmë auditimin e procedurës së ndjekur nga Qeveria dhe mos ta paragjykojmë procesin. Kërkoi që të votohet dhe të përcaktohet me votë secili.
Sala Berisha-Shala – Tha se ligji e parasheh të votohet në pako, ndërsa ligji nuk parasheh me sjell informata të tjera. Ajo tha se nuk është listë perfektë, por është mirë që të plotësohet Komisioni i Konkurrencës, të votohet dhe me votë të përcaktohet secili deputet.
Visar Ymeri – Tha se për me sjell informata shtesë ligji nuk e obligon, por as nuk e ndalon, dhe shtoi se kërkesat e mia nuk bazohen në paragjykime, pasi ne e kemi në listë Ahmet Krasniqin dhe në kohën kur ka qenë ky kryesues i Komisionit të konkurrencës, ka pasur shumë probleme në Komisionin e Konkurrencës.

Myzejene Selamni – Tha se ne kemi një listë që është propozuar nga Qeveria, se a janë njerëzit më të mirë, tha se nuk janë. Ajo shtoi se duhet të plotësohet ky vakum në Autoritetin e Konkurrencës. Ne, tha ajo, emrat duhet t’i dërgojmë në seancë dhe le të vendoset në seancë.

Petar Miletiq– Tha se në këtë listë nuk ka minoritete nga se nuk ka as kandidate gra dhe kërkoi që të mos përsëriten praktika të tilla.

Teuta Sahatqija – Tha se pajtohem me parafolësin, dhe Raporti vjetor i Komisionit të Konkurrencës është kthyer, pra nuk është miratuar nga Kuvendi dhe votimi i të njëjtëve nuk do të ndikojë në përmirësimin e punës së Komisionit të Konkurrencës, nuk do të sjellë risi dhe jam kundër që të kalohet kjo listë.
Kryetari – Tha se zvarritja e mëtutjeshme i adresohet Kuvendit, së paku nga Raporti i Progresit. Ai sqaroi se procedura e votimit është e ndryshme për raste të ndryshme. Tani me rekomandimet e nxjerra për Agjencitë e pavarura shpresojmë të ndihmojë në unifikimin e procedurave. Ai tha se do të kërkojmë nga Qeveria që të dërgojë informata shtesë, që t’i kemi ato informata në seancë plenare. Po ashtu ai tha se të rekomandojmë që në propozimet e Qeverisë të ketë kandidatë edhe nga gjinia femërore dhe nga minoritetet. 
Komisioni, pas debatit, nxori këtë 
Konkluzion

1. Të kërkohet prej Qeverisë dërgimi i informatave shtesë lidhur me Vendimin për emërimin e kryesuesit dhe anëtarëve të Komisionit për Mbrojtjen e Konkurrencës, dhe këto informata shtesë t’i ofrohen deputetëve.
Pas debatit, me 5(pesë) vota Për dhe 2 (dy) Kundër, Komisioni  nxori këtë

Përfundim

Miratohet Vendimi i Qeverisë për kryetar dhe anëtar të Komisionit për Mbrojtjen e Konkurrencës.
Kuvendit ia paraqiti këtë

R e k o m a n d i m

1. Të miratohet Vendimi i Qeverisë së Republikës së Kosovës nr. 02/171, datë 19.02.2014 për emërimin e kryesuesit dhe anëtarëve të Komisionit për Mbrojtjen e Konkurrencës, me të propozuarit si vijon:

1.1. Ahmet Krasniqi, kryesues;

1.2. Halit Shabani, anëtar;

1.3. Ramë Manaj, anëtar; dhe 

1.4. Arbnor Kastrati, anëtar.

3. Të ndryshme
Çështjet vijuese

Mbledhja përfundoi në orën 10:30.    

E përgatiti: 

Njësia për Mbështetjen e Komisionit.                                              Kryetar i Komisionit,

                                                                                                              ----------------------







                                         Zenun Pajaziti                                     
�








PAGE  
3

[image: image2.wmf]